
Xalq ustalari yaratgan nodir cholg‘u asboblari ijrochilik madaniyati tufayli 

saqlanib keldi va ularni takomillashtirish davom etmoqda. Hozir bu an’analar 

ajdodlardan avlodlarga o‘tkazilmoqda.1 

Ansambl tarkibida ishtirok etayotgan har bir yosh sozanda-ijrochini kamolatga 

yetkazishda, musiqiy asarlaming g‘oyaviy va badiiy tarzda chuqur o‘zlashtirishi, o‘z 

ijrochilik mahoratini va san’atini jamoaviy ijrochilikka uyg‘unlashtirib va boshqa 

cholg‘uchilarni eshitish va ularga kerak bo‘lsa yakkanavozlik sifatida, shuningdek 

ansamblning boshqa ahzolari uchun jo‘rnavozlik vazifasini bajara bilishi umumiy 

tarbiyaning muhim omillaridan biridir. 

Ansambl sinfi fani bo‘yicha mashg‘ulot jarayonida avvalo o‘z cholg‘usini 

asrash, avaylash, ehzozlash bilan ardoqlash uqtiriladi, buning natijasida cholg‘uda 

sifatli va tarovatli sadolar chiqarish yo‘llariga alohida ahamiyat berilishi ko‘zda 

tutiladi, shuningdek jamoaviy ijrochilik uslublarini, ko‘nikmalarini mahsuliyat bilan 

to‘g‘ri o‘zlashtirish maqsadga muvofiqdir. 

Barkamol avlod tarbiyasida muhim bo‘lgan omillami o‘rganish doimo dolzarb 

masalalardan bo‘lib kelgan va olimlaming tomonidan turli tarzlarda o‘rganib 

kelingan. 

Insoniyat tarixida o‘z zamonasining mashhur olimlari ham ushbu omillar 

haqida fikrlar bildirib kelganlar. Yoshlaming ma’naviyatini yuksaltirishda san’at 

turlari doimo katta rol o‘ynab kelgan. Ko‘plab olimlar san’at va adabiyot ma’naviy 

hayotning ajralmas qismi deb hisoblab keladilar. 

O‘zbek milliy cholg‘u ijrochiligining tarixiy, nazariy va amaliy masalalari 

O‘zbekiston olimlari F.Karomatli, I.Rajabov, T.Vizgo, S.Saidiy, 

J.Rasultoyev, A.Malkeevalar, yevropalik musiqashunoslar G.Farmer, 

L.Pekkin, yaponiyalik S.Genichi va boshqa qator olimlar izlanishlarida keng tadqiq 

etilgan. 

Chunonchi, T.Vizgo, A.Malkeyeva asarlarida o‘zbek xalq cholg‘ulari, ulaming 

tarixi, F.Karomatli tadqiqotlarida esa cholg‘ularning ijro imkoniyatlari, mahalliy 

uslublari, sozlanish va diapozonlari har tomonlama o‘rganiladi. Ayniqsa, mazkur 

uch olim hammualliflikda yozgan, Germaniyada nashr qilingan «Muzikqeca 

hiyechte in Bildem, Bd.III» kitobi cholg‘u san’atiga izchil yondashuv, batafsilligi 

bilan o‘zbek etnocholg‘ushunoslik fani taraqqiyotiga muhira hissa bo‘lib qo‘shildi. 

O‘zbekistonda mavjud bo‘lgan nashrlardan tashqari olimning cholg‘u 

san’atiga oid bo‘lgan o‘nlab ilmiy maqolalari xorijda ham'nashrdan chiqqan. 

Zamonaviy musiqashunoslikda O‘zbekiston xalqlarining musiqiy cholg‘ulari 

xususida shu choqqacha alohida va maxsus ilmiy tadqiqotlar yaratilmaganligini 

ta’kidlash joiz. Holbuki, ushbu mavzuning barcha milliy va mahalliy muammolarini 

o‘rganish, urma cholg‘ularning tuzilishi, uslubiy, nazariy va amaliy jihatdan yaxlit 

tadqiq etish mustaqillik mafkurasi va milliy-madaniy qadriyatlami tikiash masalalari 

matnida dolzarb ahamiyat kasb etib, milliy an’analami uyg‘un rivojlanish vazifalari 

bilan ham bevosita bog‘liqligini ta’kidlamoq kerak. 

Tarixdan ma’lumki, ijrochilikda qo‘shiqqa, raqsga cholg‘ularda jo‘r bo‘lish 

xalqimizning ommaviy bayram va marosimlarida keng qo‘llanilgan. XX asrning 

o‘rtalariga kelib cholg‘ulardan turli xildagi guruhlar tashkil qilinib, shuningdek 

qo‘shiqlami ham jamoa bo‘lib ijro etishga bo‘lgan e’tibor kuchaydi. Xalq og‘zaki 

ijodiyoti tarmog‘idan tortib to professional san’at yo‘nalishlarida ijod qilib 

kelayotgan san’at ahli orasida bu jarayon keng qo‘llanila boshlandi. Ijrochilik 

amaliyotida turli tarkibdagi xalq cholg‘u va raqs ansambllari faoliyati keng 

ommalashdi. Musiqa madaniyati rivojida vokal-cholg‘u ansambllari, alohida cholg‘u 

hamda vokal cholg‘u ansambllari tuzildi. Ayniqsa, turli tarkibdagi vokal (bir ovozli, 

ko‘p ovozli) ansambllar yoshlar faoliyatida keng ommalashayotganligiga guvoh 

bo‘lmoqdamiz. 

Ta’lim muassasalarining, ijrochilik amaliyotida o‘ziga mutanosib va nomdosh 

cholg‘ulardan guruhlar tuzish tendensiyasi avj ola boshladi. Dutorchilar ansambli, 

changchilar ansambli, doyrachilar ansambli, hattoki 1960 yilda Sulaymon Taxalov 

boshchiligida 12 ta cholg‘uchilardan iborat-udchilar ansambli, yoki ustoz sozanda 

Turg‘un Alimatov sinfida tanburchilar ansambli ham ijrochilikning yangi-yangi 

qirralarini namoyish etishga muyassar bo‘ldi. 0‘zbekiston davlat 

konservatoriyasida turli tarkibdagi ansambllar tashkil etilib, ko‘p yillardan beri o‘z 

faoliyatini munosib tarzda olib bormoqdalar. Bunga yorqin misol qilib, o‘z davrida 

mashhur bo‘lgan professor A.Odilov rahbarligidagi changchilar ansambli, 

professor M.Toshmuhamedov rahbarligidagi g‘ijjakchilar ansambli, dotsent 

G‘.Ergashev rahbarligidagi afg‘on rubobchilar ansambli, “Orkestr dirijyorligi” 

kafedrasi mudiri, professor F.Abdurahimova rahbarligida tashkil etilgan 

“So‘g‘diyona” xalq cholg‘ulari kamer orkestri faoliyati alohida tahsinga loyiq. 

“Changchilar ansambli” (1968) Toshkent davlat konservatoriyasida (Hozirda-

O‘zbekiston davlat konservatoriyasi) O‘zbekiston san’at arbobi, mohir sozanda, 

professor A.Odilov tashabbussi bilan tashkil qilingan. Ansambl ijro dasturidan 

o‘zbek mumtoz musiqasi, bastakorla'r ijodi, qardosh xalqlar hamda jahon klassik 



 
 
 

kompozitorlarining durdona asarlari keng o‘rin olgan. Har bir janr yoki uslubga xos 

asarlar changchilar ansambli talqinida o‘ziga xos jozibaga ega bo‘lgan. Ansamblda 

chang (pikkolo) bilan birga alt va bas changlarining o‘rin olganligi umumiy talqin 

tarannum jozibasida rang-baranglikni ta’minlagan. Musiqiy asarlami mohirlik bilan 

ijro etib, har bir chiqishlarida tinglovchilar e’tiborini o‘ziga jalb eta olgan. Shu bilan 

birga bir qator rag‘batlarga ham sazovor bo‘lgan. Ansamblning konsert gastrol 

safarlari XX asming 70-yillaridan boshlangan. 1970-yili Moskvada bolalar va 

o‘smirlaming musiqiy-estetik tarbiyasi bo‘yicha o‘tkazilgan Xalqaro anjumanda 

qatnashib, diplom bilan taqdirlangan. Ansambl tashkil topgandan buyon Mustaqil 

davlatlar hamdo‘stligi hamda xorijiy davlatlarda (jumladan, Ozarbayjon, Tojikiston, 

Ukraina, Vetnam) bir necha ijodiy konsert safarlarida bo‘lib, o‘zbek cholg‘u ijrochilik 

san’atini yuqori saviyada namoyish qilgan. 

Darhaqiqat, jahon musiqachilarining ijrochilik amaliyoti doimiy o‘sish, yangilik 

izlash, zamonga moslashish va rivojlantirish tamoyiliga asoslanib boradi. Cholg‘u 

ijrochiligi amaliyoti rivoji sozandalaming mahoratini oshirish, turli xalqlar 

madaniyatini uyg‘unlashtirish va kichik ansambllar bilan katta-katta tadbirlami 

amalga oshirish uslubiga moslashib boradi. Ushbu uslubni yoshlar orasida keng 

ommalashtirish muhim ahamiyatga cgadir. Yakka ijrochilik mahoratining o‘sishi, 

jamoa bo‘lib ijro etish ko‘nikmalarini hosil qilishda, jahon xalqlari musiqa 

madaniyati va san’atini yaxshi tushunib yetish va ijro etishda o‘zining katta ta’sirini 

ko‘rsatdi 

Har bir davr o‘z zamonasi muhitiga sozlanadi. Eng dolzarb jarayonlar 

ijodiyotning maqsad va vazifalari bo‘lib kelgan. Musiqa san’atimizning ayni 

paytdagi rivojida ansambl ijrochiligiga bo‘lgan talab va ehtiyoj tobora oshib 

bormoqda. 

Yoshlarning kanioloti uchun xizmat qiladigan bunday ijodiy ishlarni ro‘yobga 

chiqarish maqsadga muvofiqdir. 

